
Талабалар кўпинча курс лойиҳси (иши), битирув малакавий иши ва магистрлик 

диссертациясини ҳимоя қилганида, ѐки турли анжуманларда тақдимот қилишлари 

керак бўлади. Мазкур тадбирларнинг муваффақияти эса кўп жиҳатдан сифатли ва 

пухта тайѐрланган тақдимот ва тезислар боғлиқ. 

Тақдимот (Презентация)- лот. Praesentatio- тақдим этиш), янгидан яратилган, 

тузилган муайян нарсанинг расмий тақдим этилиши (мас, янги журналнинг 

Презентацияси). 

 Тезис- ўзаро боғланган ва мантиқий кетма- кет равишда ѐзилган, курс ва диплом 

(иш)лойиҳалари ҳамда бошқа илмий ишлардаги асосий маълумотлардан олинган ва 

бир бутун қилиб йиғилган матнир. Ҳар қандай тезисда далил ва асослар бўлиши керак 

[1,2]. 

Оддийроқ қилиб айтганда, тезислар- илмий иш асосий маъноларининг қисқача 

шакллантирилиши деб тушунилади. 

Тезислар қуйидаги мақсадларда ѐзилади: 

• тингловчига ихчам ва ишонарли хулосаларни бериш; 

• ишнинг мазмунини тезда очиб бериш; 

• ишнинг асосий ғоялари ва натижалари билан таништириш. 

Умуман олганда, анжуманда маъруза учун тезисларни шакллантириш 

диссертация ҳимояси учун маъруза ѐзишга ўхшайди. Уларнинг умумийлиги мавжуд, 

масалан ҳажми- 2-3 варақ босма матндан иборат [3,4]. 

Тезисларнинг қуйидаги турлари мавжуд: 

1. Асосий илмий ишнинг муаллифлиги бўйича. Бундай тезисларни тайѐрлаш учун 

ўз нашрлари ва бошқа муаллифларнинг нашрларидан фойданилади. Бошқа 

муаллифнинг ишини диққат билан ўрганиш, ундаги асосий ғоя ва моҳиятни таъкидлаш 

керак. Буларнинг барчаси тезис учун танланган индивидуал қоидаларнинг асосини 

ташкил қилиши керак. Агар тезисларни ѐзиш учун муаллиф ўзининг нашрларидан 

фойданган бўлса, у масалани чуқур ўрганганлигини кўрсатиши керак [5-8]. 

2. Фойдаланиш жойи бўйича. Тезисларни тайѐрлашдан олдин, улар кейинроқ 

қаерда тақдим этилишини аниқлаб олиш керак. Масалан, семинарлар учун тайѐрланган 

тезислар- халқаро анжуманлар учун тайѐрланган тезислардан фарқ қилади. 

3. Шакли бўйича. Тезислар тақдимот- маъруза, алоҳида нашрлар, сиртдан 

тинглаш учун нашрлар сифатида тайѐрланиши мумкин. Тезислар қайси шаклда 

бўлиши бевосита улардан фойдаланиш жойига боғлиқ (олдинги пунктда). Масалан, 

сиртқи илмий анжуман учун тезислар қисқа, ихчам ва мазмунли бўлгани маъқул– бу 

уларни анжуман якунлари бўйича мақолалар тўпламида осон чоп этиш имконини 

беради. Агар сиртқи илмий анжуман учун тезислар шакли сифатида тақдимот- маъруза 

танласа, унда у чоп этилмайди ва тингловчиларга етиб бормайди. 

4. Ёзиш тартиби бўйича. Иккита вариант мавжуд: асосий илмий ишни 

бажаришдан олдин ва ундан кейин тезисларни ѐзиш. Иккинчи вариант осонроқ: тайѐр 

материалдаги асосий фикрларни тўплаб қўйиш осонроқ. Аммо кўпинча анжуман учун 

тезислар асосий ишни бажаришдан олдин ѐзилади. Бунда талабалар учун қийин 

бўлади, чунки материал ҳали тўлиқ ўрганилмаган ва нима ҳақида ѐзиш кераклиги 

ҳақида ҳали фикрлар йўқ. Бундай ҳолда, яхши ўйланган режа асосида тезисларни ѐзиш 

зарур [9-14]. 

5. Мазмуни бўйича. Тезислар турли хил маълумотларни ўз ичига олиши мумкин: 

муаммонинг қўйилиши, янги ечимни топиш усуллари, тадқиқот натижалари ва хоказо. 

6. Мураккаблик даражаси бўйича. Тезисларнинг мураккаблиги- уларнинг 

мазмунига боғлиқ: оддийлари ишнинг асосий муаммоларини қўйиб беради, ўртачаси- 

илмий ишнинг асосий ғоялари ва қоидаларини ѐритиб беради, мураккаблари эса ўша 

оддий ва мураккаб тезисларни ўз ичига олади. 

7. Тақдимот услуби бўйича. Қисқача илмий тавсифларни ўз ичига олиб, оддий 

эга- кесимлар ѐрдамида ифодаланган тезислар ва бошқа, яъни илмий ютуқларни 

тасдиқлайдиган тезислар [15-19]. 

Илмий анжуманда иштирок этишнинг ўзи ҳар бир талаба ҳаѐтидаги муҳим 

воқеадир. Бу илмий соҳага қўшилган хисса бўлиб, унинг ѐрдамида талаба ўзининг ва 

илмий ишининг энг яхши томонларини кўрсатишига ѐрдам беради. 

Аммо анжуманга ѐмон тайѐргарлик кўриш- ҳамма нарсани, том маънода тўхтатиб 

қўйиши мумкин: илмий ишга қизиқиш билдирилмайди ва маърузачининг ўзига 

нисбатан салбий муносабат пайдо бўлади. 

Агар тезислар яхши тайѐрланган бўлса, унда: 

• илмий ишнинг имкониятларини тўлиқ очиб берилади; 

• маърузачи ва илмий ишга эътибор берилади; 

• агар зарур бўлса, молиялаштириш имконияти туғилади; 

• маърузачи ўзини янги илмий муаллиф сифатида белгилайди. 

Комиссия томонидан тасдиқланган тезислар илмий мақолалар ва анжуманлар 

тўпламларида мутлақо бепул чоп этилади. 

Тезисларини ѐзиш ва расмийлаштириш қоидалари тезисларнинг тури ва ишнинг 

мохиятига қараб белгиланади. Агар тезисларда муаммони тасвирлаш мақсад қилинган 

бўлса, бунда у қуйидаги элементларни ўз ичига олади [6,7]: 

• мавзунинг долзарблигини кўрсатувчи қисқача кириш; 

• ишнинг мақсади ва вазифаларини белгилаш; 

• мавзу бўйича адабиѐтларни кўриб чиқиш, турли нуқтаи назар ва услубларни 

таҳлил қилиш; 

• мавзу бўйича ўз нуқтаи назарини тақдим этиш; 

• муаммонинг келажакда қандай ечилишини башорат қилиш; 

• хулосалар, иш якунларини баҳолаш. 

Агар тадқиқот натижалари асосида тезислар ѐзиладиган бўлса, унда бошқа 

тузилишга риоя қилиш самаралироқ бўлади: 

• кириш қисми, танланган мавзунинг долзарблигини тавсифлаш; 

• ишнинг мақсадларини аниқлаш; 

• умумий қоидалар ва асосий фаразларни илгари суриш; 

• қўлланиладиган усуллар ва услубларни кўрсатиб ўтиш; 

• ҳисобот ва маълумотларни тақдим этиш; 

• оралиқ натижа ва таҳлилларнинг хулосаси; 

• асосий натижалар билан таништириш; 

• якуний таҳлил ва хулосаларни ѐритиш. 

Мисол тариқасида янги усулни қўллаш хақида анжуман учун ѐзилган тезислар 

қуйидагилардан иборат бўлади: 

• қисқача кириш, мавжуд услуб ва ундан фойдаланиш соҳаларининг тавсифи; 

• янги усулни ишлаб чиқишдан мақсад ва вазифалар; 

• маълум усуллар ва адабиѐтларни таҳлил қилиш; 

• янги услуб билан таништириш; 

• фойдаланиш соҳаларини белгилаш; 

• ижобий ва салбий томонларини санаб ўтиш; 

• топшириқлар қай даражада амалга оширилганлигининг натижалари ва уларнпи 

баҳолаш; 

• янги услубнинг камчиликларини тавсифлаш. 

Талабаларга осонроқ бўлиши учун тезис ѐзишнинг алгоритми қуйидага бўлади 

[20-23]: 

1. Тезиснинг тури ва тузилишни танлаймиз. 

2. Мақсадни қўйиш, эришмоқчи бўлган натижаларни аниқлаш. 

3. Маърузанинг номини (дастлабки) шакллантирамиз. Бунда анжуманнинг 

йўналиши ва мавзусига таянамиз. 

4. Тезисларнинг тузилишини аниқлаймиз. 

5. Олинган натижаларни таҳлил қилиш ва агар керак бўлса, уни тўлдириш.  

6. Тақдим этилган далилларнинг мантиқий тузилганлигига ишонч ҳосил қилиш ва 

мақсадларга эришиш йўлларини ѐритиш. 

7. Тезисни расмийлаштириш учун талаблар рўйхатини олиш. 

8. Матнни тайѐрлаш. 

9. Матнни текшириш ва таҳрирлаш. 

10. Маърузанинг калит сўзларини белгилаш. Барча талаблар ҳисобга 

олинганлигини текшириш. 

11. Яна бир бор текшириш. 

12. Якуний текшириш учун ваколатли шахс (илмий рахбар ѐки тақризчи)га 

топшириш. 

13. Тайѐр тезисларни анжуманнинг ташкилий қўмитасига юбориш. 

Тезисларни расмийлаштириш учун қоидалар: 

Идеал ҳолда, илмий раҳбар тезиснинг тўғри ѐзилиши ва расмийлаштирилишига 

ѐрдам бериши керак. У талабага наъмуна учун аввал чоп этилган тезисларни бериши 

мумкин. Агар ушбу идеал ҳолат бўлмаса- талаба анжуманнинг ташкилий қўмитасига 

мурожаат қилиши мумкин. Лекин бунда тезисларнинг хато ва камчиликлари бўлса, 

унда қўмитадагилар анжуманда маъруза билан чиқишга рухсат бермасликлари мумкин. 

Гап нафақат маъруза қилишнинг ўзида, балки кейинчалик тезисни тўпламда чоп 

этилишига рухсат бермасликлари мумкин [24-27]. 

Тезисларни расмийлаштиришга қўйиладиган асосий талаблар: 

1.Тезисларнинг сарлавҳа қисми муаллиф хақидаги барча маълумотларини ўз 

ичига олади: ФИШ, ўқиш ѐки иш жойи, яшаш мамлакати ва шаҳри. 

2.Асосий матн кўпинча қуйидагича бўлади: шрифт - Times New Roman, шрифт 

ҳажми - 12-14 кегль, қатор оралиғи - 1,5. 

Адабиѐтлар рўйхатини тузиш- ГОСТ 7.1-2003 стандартига асосан. 

